
Gaabiil Haabiil oosan idir

1 Aadim tutakatoos Haawwaay geeb diwiya;
batuuh tinkwiit malyaab oor tifri. Been w'oor
usuurkina Gaabiil iisimna. Hawwa «W'eefi
y'awaheeb akaay ani Gaabiil amri» tidi.

92 Malyaab har'ii batuuh oor weer tifri, Haabiil
aree tiisim.

Shaawti Haabiil reew shaakwanaab ikee,
Gaabiil dir'aat shagaamanaab iki.

%3 B'eeb gaal Gaabiil tidir'aatii karaamaat
Ukwaasanaayt iifr'a.

% Haabiil han t'anooteesooh hankaab
tifriinaatii hoob dhhaab yharidt, tooshaatii
tehooy daayiikaat karaamaat hooy iifr'a.
Ukwaasana Haabiiliit toofr'a winneet areeya.
% |_aakiin Ukwaasana Gaabiilwa
toofir'atooswa areeyaab kiiki. Oont'a Gaabiil
winneet yhasi, tehasiyaaytuus ifiireeb lawti.

% Ukwaasana Gaabiilii dehaay «Barook naan
hook daayaatu? winneet gadabaab tikatiyeek
haalooku?

" Daayiina gwibbaab tiiktiyeek eekuuttiya.
Daayiina d'iyaab tiiktiyeek ani toofir'atook
gabbalami, t'a laakiin igadab whadhaayt
dehook fariin iyadna. Tumaagnaay kwidhsaa
hook tindi, dehaay fagarama sikkaab
baahiiwa.»

% Malya Gaabiil usanoos Haabiilii dehaay
«Yakaa bak tidir'a beeti hiireer niyaad!» idi.
Tidir'a iktimna door Gaabiil oosan Haabiilii
deha fariyaayt ith'a idir.

% Ukwaasana Gaabiilii deha «Usanuuk
Haabiil naad eefi?» idi.

Gaabiil «Ani akteen han? Ani usanu
shaakwana naan aki?» idi.

19 Ukwaasana «Baruuk usanook naanhooy bak
saktaa? Usanook tidira, bariiyuus uubooy
toobuuti khii aneeb waliikiya eefi.

1 Baruuk usanook tidira, ubooyuus toobuutiib
ifaf akaay; oont'a atoo'itaabwa, shaawti toon
tidayaay aad kitdiya.

12 Toon tidayaay t'andiyeek han, naat han
hooy imaar kitdiya. Amseenee fidnaab
shaawti gaw iid'a kitdiya, mhiin mhiiniika
tiyyaayeeb ookiik hawriiki tindiya.» idi.

1% Gaabiil Ukwaasanaay deha «Uun ujasa ani
khii winneet akraabu!» idi.

14 «Baruuk amsi aneeb whaashii tifr'a
teefiyaheeb, bariisook dh'ima andi, gaw anu
ani ibakii mhiin mhiinka hawriiki andi, aneeb
rhiini uutakka idaarheeb indi.» idi.

15 |_aakiin Ukwaasana «Kiiki! Barook indiir
ootak asarama doora bariiyook jasaay
mhakwal jasaayi andi.» idi. Aflaan
Ukwaasana Gaabiili khii alaamaat gaal han
haay biidaariyeet hooy id'i.

18 |_aakiin Gaabiil Ukwaasanaay mafayee
isgiit, Nood iidneeb Adaneeb oombhii deha
iifiilb whaashiib ikwri.

7 Gaabiil tutakatoos geeb diwiya; batuuh
tinkwiit, Hanook tifri. Gaabiil malya
madiinaat iid'ir. Toon tumadiina baruuh
Hanook w'ooriyoos deha iisim.

'8 Hanook oor ifri, w'ooroos liraad iidna.
liraad han oor ifri, w'ooroos Mhuyaa'eel iidna,
Mhuyaa'eel aree Meetushaa'eeli baaba iikti,
Meetushaa'eel aree Laamik ifri.

19 Laamik maloot m'at id'ir, bateeh Adaahwa
Sillaahwa iidna.

20 Adaah Jabal tifri, baruuh oodehay
kheemaateeb ikwiir ireewkina hooba iikti.

?! Bariiyoos oosan Jubaal iidna, Jubaal
kasseeh been ubaasankwoowwa ambiilhooy
th'anaawwa baaboosna iikti.

?Z Sillaah han oor iibri, barooh Tuubaal
Gaabiil iidna. Baruuh kasteeh teeda
andiyaateewwa balooywa iid'a. Masi oot
Naamaah iidneet han iibriin.

%% Yint gaat hooy Laamik tim'atees timalootee
deha «Adhami oor igil'eeti toonaati, barooh
adir.

24 Gaabiil andiir indiib, asarama doora
jasamiini iyadneek, Laamik indiir aree,
asarama tamuunwa asarama doora jasami
indi.» idi.

2> Aadim tutakatoos shaawti geeb diwiya
batuuh oor tifri, barooh Seet iisimna. Batuuh
«Ukwaasana weer oor ihiheeb, Gaabiil idreeb
Haabiili mhiin oor weer yhiheeb!» tidi.

2% Seet han oor iibri, barooh Eenoosh iisimna.
Been oodoor uudehay Ukwaasanaay deha
siileeliyaan.



